		
Nafarroako Gorteetako kide eta atxiki gabeko parlamentari María Teresa Nosti Izquierdo andreak 11-25/PES-00350 galdera idatzia egin du. Bada, Hezkuntzako kontseilaria naizen aldetik, honako hau jakinarazten dut eginiko galderari erantzunez: 
Enpresako edo parekatutako organismoko prestakuntza bi arau hauetan araututa dago: 3/2022 Lege Organikoa, martxoaren 31koa, Lanbide Heziketa antolatu eta integratzekoa, eta 659/2023 Errege Dekretua, uztailaren 18koa, Lanbide Heziketaren Sistemaren antolamendua garatzen duena. Nafarroako Foru Komunitatean Lanbide Heziketa Duala bi arau horietan zehaztutakoaren arabera ezartzen ari da; beraz, bermatuta daude prestakuntzaren kalitatea eta LH Dualeko ikasleentzako lan-baldintza egokiak.
Hezkuntza Departamentua, Nafarroako Foru Komunitateko sare ekonomikoaren elkarte esanguratsuenekin batera, LH Dualaren ezarpenean laguntzen ari da dibulgazio-, informazio- eta prestakuntza-kanpainekin, hartara enpresek eta parekatutako organismoek ere parte har dezaten LH Dualeko ikasleen prestakuntzan.
Ekoizpen-sareak prestakuntza-prozesuan parte hartuz gero (prozesu hori LH Dualaren eredu berrian definituta dago), lan-munduak eskatzen dituen gaitasunak identifikatzen ahalko dira, bai produktibitatea areagotzeko eta bai ekoizpen-sektoreek enplegua sortu eta mantentzeko.
Hezkuntza Departamentuak, prestakuntza-zentroek beraiek kudeatutako galdetegien bitartez, estatistika-informazioa eguneratzen du eta, horri esker, ikasketak amaitu dituzten ikasleen laneratze-mailaren berri izan dezakegu ikasketak amaitu eta lehen hilabeteetan.
Iruñean, 2025eko urriaren 28an
Hezkuntzako kontseilaria: Carlos Gimeno Gurpegui

Orria: 3
